
發表之劑 

九味羌活湯《張元素方》解表通劑。 

原文 

九味羌活用防風，細辛蒼芷與川芎，黃芩生地同甘草，

三陽解表益薑蔥。 

 

註釋 

羌活、防風、蒼朮各一錢半，白芷、川芎、黃芩、生地、甘草各一錢，細辛

五分、加生薑、蔥白煎。陰虛氣弱人禁用，加減臨時在變通。張潔古製此湯以代

麻黃、桂枝、青龍、各半等湯。川羌、防、蒼、細、芎、芷各走一經，祛風散寒，

為諸路之應兵，加黃芩泄氣中之熱，生地泄血中之熱，甘草以調和諸藥。然黃芩、

生地寒滯，未可概施，用時宜審。 

 


